
Alþingi ályktar að skora á stjórnina að leggja fyrir næsta Alþingi til samþykktar
frumvarp það um raforkumál landsins, sem meiri hluti hinnar þingkjörnu raforku-
málanefndar frá 1942 hefur nýverðið skilað til ríkisstjórnarinnar.

Greinargerð.
Sumarið 1942 hófum við Jón Árnason, framkvæmdastjóri í Sambandi íslenzkra

samvinnufélaga, uniræður varðandi allsherjar raforkumál hér á landi. Var þar lagt



til, að málið yrði rannsakað og framkvæmdir gerðar á nýjum grundvelli. Ríkisvaldið
skyldi reisa orkuver þar, sem bezt hentaði hér á landi, og leiða orkuna þaðan heim að
hverju byggðu bóli í sveitum og þéttbýli í svo ríkulegum mæli, að unnt yrði að hafa
nægilegt rafmagn til ljósa, suðu, hitunar og iðnþarfa á hverju heimili. Ríkið seldi
raforkuna hvarvetna á landinu með lægsta framleiðsluverði einstakra stórstöðva, t. d,
sama verði og Reykvíkingar greiddu fyrir orkuna frá Soginu. Sumarið 1942, einkum
milli kosninganna, var mikið rætt um þessar tillögur á Alþingi, í blöðum og manna

á milli. Ég bar þá með nokkrum öðrum þingmönnum fram tillögu í sameinuðu þingi,
þar sem lagt var til, að skipuð yrði fimm manna nefnd í raforkumálið. Hlutverk
hennar var tvíþætt. Hún átti að rannsaka, hversu bezt mætti fyrir koma allsherjar
raforkukerfi, sem næði til allra landsmanna, þar sem ríkið seldi orkuna hverju
heimili með lægsta framleiðsluverði. Jafnframt skyldi nefndin undirbúa frumvarp
lil að ná verulegum hluta stríðsgróðans til að standast þessar miklu framkvæmdir -.
Tillagan var samþykkt eftir allharðar umræður. Kom þá þegar í ljós, að þingmenn, er
áttu fylgi sitt aðallega í þéttbýlinu, þar sem rafmagn var fengið með góðum kjöruni
fyrir neytendur, létu sér hægt um jafnréttið Í þessum málum. Í nefndinni áttu sæti
fulltrúar frá Alþýðuflokknum, Framsóknarflokknum og Sjálfstæðisflokknum. Síðar
hætti st í hópinn fulltrúi frá Sósíalistaflokknum. Nefndin vann lengi að málinu og
skilaði um áramótin síðustu frumvarpi um allsherjar rafveitur á Íslandi, byggt á
þeim grundvelli, sem lagður var í sókn málsins 1942. Ríkisstjórnin mun ekki hafa
talið sér fært að leggja frv. fram undir þinglok og það því fremur, sem vitað var, að
verulegur skoðanamunur var um málið innan stjórnarflokkanna. Fulltrúi Sósíalista-
flokksins skilaði ekki áliti og dró ekki dul á, að hann væri andvígur stefnu þings-
ályktunarinnar frá 1942, sem meiri hl. byggði starf sitt á, eins og ákveðið var af
Alþingi, þegar nefndin var skipuð. Þegar sýnt var, að ríkisstjórnin mundi ekki leggja
málið fyrir Alþingi í þetta sinn, þótti nefndarmönnum rétt að koma frv. á framfæri.
Báru þeir það fram í neðri deild, en það komst ekki lengra en til nefndar að þessu
sinni, Það var mjög heppilegt, að nefndin bar málið fram, því að nú geta landsmenn
kynnt sér rannsóknirnar og niðurstöður nefndarinnar i skjalaparti þingtíðindanna.
Hins vegar kemur ekki í ljós, hver er aðstaða ríkisstj. og stuðningsliðs hennar
til málsins. Mér hefur þess vegna þótt það miða til nokkurrar fyrirgreiðslu við málið
að bera fram i sameinuðu Alþingi áskorun um að leggja tillögur nefndarinnar fram
til samþykkis á næsta Alþingi. Geta stuðningsmenn málsins úr öllum flokkum vottað
hugmyndinni um allsherjar rafveitukerfi þjóðarinnar fylgi sitt við meðferð málsins
í sameinuðu þingi.

Hugmyndin um allsherjar rafveitu á íslandi var fyrst borin fram á Alþingi 1929
af .lóni Þorlákssyni, stofnanda og höfuðleiðtoga Sjálfstæðisflokksins. Var í frv. hans
gert ráð fyrir, að raforkuveitan næði til allra sveitabyggða á landinu, en ekki var
í það sinn gert ráð fyrir, að kerfið næði til kauptúna og kaupstaða. Eftir lauslegum
athugunum Steingríms Jónssonar rafmagnsfræðings var talið, að þessar fram-
kvæmdir vegna dreifbýlisins mundu kosta rúmlega 70 mi lljónir króna. Var þó tæp-
lega gert ráð fyrir, að rafmagnið á sveitabýlunum mundi nægja til herbergjahitunar
I1f:Ut að litlu leyti. Ekki varð úr framkvæmdum að sinni. Rafmagnsnotkun var þá
lítil í landinu. Búið var að rafhita 30-40 sveitabæi fyrir forgöngu Bjarna Runólfs-
sonar. Kaupstaðir og kauptún höfðu ófullkomnar rafveitur. Stærstu orkuverin voru
við Elliðaár fyrir Reykjavík og við Glerá fyrir Akureyri. Menn voru farnir að tala
um að virkja Sogið, en leiðtogar höfuðstaðarins höfðu þó ekki árætt að leggja út
i það stórræði. Kom þó þar nokkrum árum síðar, að Sogið var virkjað fyrir Reykja-
vik og Hafnarfjörð, en mörg úr liðu, áður en nærliggjandi sveitir og kauptún urðu

á nokkurn hátt aðnjótandi ljóss og hita frú Soginu. Arið 1929 var ekki nægileg undir-
staða til að hrinda áfram stórfelldum aðgerðum í þessu máli. Þjóðina skorti tækni,
fjármagn og nægilegan áhuga. Meðan stærstu kaupstaðirnir höfðu ekki séð sér fært
að beizla vatnsföll landsins nema til að fá lítils háttar orku til ljósa og nokkuð til
suðu, val' þess ekki að vænta, að framkvæmanlegt þætti að ráðast í allsherjar raf-



veitukerfi fyrir byggðirnar, Eftir þetta mú kalla, að lítið væri um málið rætt fyrr
en sumarið 1942. Þá hafði verið hafizt handa um tvær stórvirkjanir: Sogið og Lax-
árf'ossa. Þá hafði þjóðinni áskotnazt óvenjulega mikið fjármagn, svo að nú var rutt
úr vegi erfiðustu hindrununum, sem hlutu að verða á vegi málsins 1929.

Engu að síður verður því ekki neitað, að tveir stærstu landsmálaflokkarnir hafa
með nokkurra ára millibili sýnt áhuga fyrir lausn málsins. Er þess vegna tímabært
að athuga, hvað lagt hefur verið til af hálfu sjálfstæðis- og framsóknarmanna í þessu
efni.

Jón Þorláksson gerði ráð fyrir, að sveitarfélög, sýslufélög eða félög einstakra
manna reistu orkuverin og seldu orkuna. Síðan legði ríkið fram erlent efni í allar
leiðslur, en þeir, sem rafmagnsins áttu að njóta, kostuðu flutning á að fengnu efni
þangað, sem leiðslurnar átti að leggja. Ef til vill hefur Jón Þorláksson ætlazt til, að
notendur legðu fram alla algenga vinnu við lagning raftauganna, en ekki kom
það glöggt fram af greinargerð hans.

Við umræður í efri deild um þetta mál 1929 leiddi ég rök að þeirri veilu i hug-
myndinni, að flutningsmaður benti ekki ú fjáröflunarmöguleika, til þess að ríkið gæti
staðizt útgjöld þau, sem hér voru ráðgerð. Skömmu síðar skall kreppan á og stóð
lengi - eða þar til síðari heimsstyrjöldin hófst. Má segja, að alla stund frá 1930 fram
til 1940 væri ríkissjóði um megn að bera nokkrar verulegar byrðar af þessu tagi.

Rannsóknir og reynsla síðari úra hafa leitt Í ljós, að ekk i er unnt að skapa alls-
herjar rafveitu allra landsmanna með því að ætla einstökum hreppum, sýslufélögum
eða félögum einstakra manna að byggja orkustöðvar til almenningsnota. Jafnvel
Reykjavík og Akureyri hafa orðið að sækja meginið af rafveitulánum sínum til út-
landa og styðjast við ríkisábyrgð. Það er þess vegna óumdeilanleg staðreynd, að stór
orkuver hér á landi verða ekki byggð nema af ríkinu eða með ábyrgð þess.

Veigamesti þátturinn í tillögum Jóns Þorlákssonar var um byggingu raftauga-
kerfisins. Hann gerði, eins og fyrr er frá sagt, ráð fyrir, að ríkið legði til útlenda
efnið, en notendur flyttu það frá næstu höfn þangað, sem átti að reisa leiðslurnar.
Ég hygg, að ókeypis vinnuframlög notenda við flutning á efni og við að byggja raf-
lagnimar um byggð og bæ séu um það bil einu stofnframlög, sem hægt er að leggja
á fólk í kauptúnum og sveitum til allsherjar raforkuveitu um landið. Kjarninn Í til-
lögum okkar Jóns Árnasonar 1942, sem raforkunefndin byggir á, er, að ríkið leggi
fé í aflstöðvar og raforkuleiðslur um land allt og ætlist ekki til meiri endurgreiðslu
en svarar því, að rafmagn á hverju sveitabýli, hverju kauptúni og kaupstað verði
selt með framleiðsluverði Sogsstöðvarinnar fyrir Reykjavík, því að þar eru skilyrðin
hezt. En eins og alþjóð manna þurfti að ganga í ábyrgð fyrir stofnlánum til rafveitu
(og hitaveitu) Reykjavíkur, þannig ber öllu þjóðfélaginu að standa að þVÍ að láta öll
heimili á landinu verða aðnjótandi gæða raforkunnar og með sömu kjörum.

Þeirri undarlegu f'irru hefur verið haldið fram af talsmönnum reynsluminnsta
stjórnmálaflokksins Í landinu, að réttast sé að flytja fólk allt úr dreifbýli sveitanna
og kauptúnum it vissa, tiltekna staði til að spara it þann hátt vegagerðir og raflagnir
um landið. Nú er á 60 árum búið að gera grettistak með sameiginlegu átaki borg-
aranna til að koma akfærum vegum um landið. Þar hefur verið fylgt þeirri reglu að
láta vegina koma til heimilanna og atvinnuskilyrðanna, í stað þess að láta heimilin
elta vegina. Söm mun verða raunin it um raforkukerfið. Sá stjórnarfl., sem nú ber
höfuðábyrgð á ríkisstjórninni, er brjóstbarn Jóns Þorlákssonar, þess manns, sem
fyrstur kvað upp úr um allsherjar rafveitukerfi á Íslandi. Á þeim tíma hafði þjóðin
ekki fjárhagsundirstöðu til að leysa málið. Fyrir rás óvæntra viðburða hefur Ís-
lenzka þjóðin nú ágæta aðstöðu Í þessu efni, sennilega betri en nokkurn tíma fyrr
eða síðar. Má því vænta, að nú verandi landsstjórn verði fús að taka að sér hið
vel undirbúna frumvarp raforkumálanefndarinnar og bera það fram til sigurs á
næsta þingi.


